
	1.
	Անհրաժեշտություն

	
	       «Հայաստանի Հանրապետության Լոռու մարզի Շնողի գյուղական համայնքի վարչական սահմանների նկարագիրը հաստատելու եվ Շնողի գյուղական համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» Հայաստանի Հանրապետության կառավարության 2005 թվականի նոյեմբերի 24 – ի N 2249-Ն որոշման մեջ նախատեսված փոփոխությունները բխում են Շնող համայնքի հասարակության շահերից և ՀՀ կառավարության 2005 թվականի նոյեմբերի 24 – ի N 2249-Ն և ՀՀ կառավարության 14.03.1997 թ. «Համայնքի սեփականության գույքի ցանկը սահմանելու մասին» թիվ 51 որոշումների անհամապատասխանությունը վերացնելու անհրաժեշտությունից:
Շնող 1 փողոց, 57 հասցեում գտնվող մանկական արվեստի դպրոցը գտնվում է 053-012 կադաստրային ծածկագրով 0,11 հա մակերեսով հողամասի վրա, որը հանդիսանում է պետական սեփականության հող, իսկ ՀՀ կառավարության 14.03.1997 թ. «Համայնքի սեփականության գույքի ցանկը սահմանելու մասին» թիվ 51 որոշմամբ Շնող համայնքին փոխանցվել է մանկական արվեստի դպրոց, որը հանդիսանում է համայնքային սեփականություն: 


	2.
	Ընթացիկ իրավիճակը և խնդիրներ

	
	         Շնող, 1 փողոց, 57 հասցեում գտնվող մանկական արվեստի դպրոցի համայնքի ամվամբ սեփականության իրավունքների գրանցումը հնարավոր չէ իրականացնել, քանի որ ՀՀ կառավարության 14.03.1197 թ. «Համայնքի սեփականության գույքի ցանկը սահմանելու մասին» թիվ 51 որոշմամբ Շնող համայնքին փոխանցվել է մանկական արվեստի դպրոց: Սակայն Հայաստանի Հանրապետության կառավարության 2005 թվականի նոյեմբերի 24 – ի N 2249-Ն որոշմամբ 053-012 կադաստրային ծածկագրով 0,11 հա մակերեսով հողամասը, որի վրա գտնվում է մանկական արվեստի դպրոցը, հաստատված է որպես պետական սեփականության հող: Վերոհիշյալից ելնելով առաջարկվում է Հայաստանի Հանրապետության կառավարության 2005 թվականի նոյեմբերի 24 – ի N 2249-Ն որոշման մեջ կատարել փոփոխություններ և նշված հողամասը փոխանցել որպես համայնքային սեփականություն:

	3.
	Տվյալ բնագավառում իրականացվող քաղաքականությունը

	
	Հողամասի նպատակային և արդյունավետ օգտագործում

	4.
	Կարգավորման նպատակը և բնույթը

	
	ՀՀ կառավարության որոշման նախագծի ընդունումը հնարավորություն կընձեռնի համայնքի վարչական տարածքում գտնվող պետական սեփականություն հանդիսացող հողամասը փոխանցել համայնքին որպես սեփականություն և  կատարել իրավունքի պետական գրանցում`  մանկական արվեստի դպրոցի շենքի նկատմամբ:

	5.   
	Նախագծի մշակման գործընթացում  ներգրավված ինստիտուտները և անձիք

	
	ՀՀ Լոռու մարզպետարան, Շնող գյուղական համայնք:

	6.
	Ակնկալվող արդյունքը

	
	ՀՀ կառավարության որոշման նախագծի ընդունումը կնպաստի Լոռու մարզի Շնող համայնքի 1 փողոց 57 հասցեում գտնվող մանկական արվեստի դպրոցի կողմից օգտագործվող անշարժ գույքի նկատմամբ Շնող համայնքի անվամբ սեփականության իրավունքի պետական գրանցմանը:

	7.
	Այլ տեղեկություններ (եթե այդպիսիք առկա են) 

	
	Նախագիծը լրամշակելիս հաշվի է առնվել Հայաստանի Հանրապետության արդարադատության նախարարության պետական փորձագիտական եզրակացությունը

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻՎԵՐԱԲԵՐՅԱԼ


	1.


		«Հայաստանի Հանրապետության  կառավարության 2005 թվականի նոյեմբերի 24 - ի N 2249-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունումից հետո այլ իրավական ակտերի ընդունման կամ գործող իրավական ակտերում փոփոխություններ կատարելու մասին:


	
	 	«Հայաստանի Հանրապետության  կառավարության 2005 թվականի նոյեմբերի 24 - ի N 2249-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը նոր իրավական ակտեր ընդունելու կամ գործող իրավական ակտերում փոփոխություններ կատարելու անհրաժեշտություն չի առաջացնում:


	2
	Տեղեկանք հասարակության մասնակցության  մասին:


	
		«Հայաստանի Հանրապետության  կառավարության 2005 թվականի նոյեմբերի 24 - ի N 2249-Ն որոշման մեջ փոփոխություն կատարելու մասին» ՀՀ կառավարության որոշման նախագիծը քննարկվել է համայնքի ավագանու ընդլայնված նիստում:


	3.
	Տեղեկանք դիտողությունների և առաջարկությունների ընդունման մասին

	
	Նախագծի վերաբերյալ ՀՀ ֆինանսների նախարարությունը, ՀՀ կրթության և գիտության նախարարությունը, ՀՀ մշակույթի նախարարությունը, ՀՀ ԱԳԿԿ –ն դիտողություններ, առաջարկություններ և առարկություններ չեն ներկայացրել:
[bookmark: _GoBack]Նախագիծը լրամշակելիս հաշվի է առնվել Հայաստանի Հանրապետության արդարադատության նախարարության պետական փորձագիտական եզրակացությունը:
ՀՀ տնտեսական զարգացման եվ ներդրումների նախարարության պետական գույքի կառավարման կոմիտեի առաջարկությունը ընդունվել է ի գիտություն: Լոռու մարզի Շնող համայնքի 1 փողոց 57 հասցեում գտնվող մանկական արվեստի դպրոցի կողմից օգտագործվող անշարժ գույքը ՀՀ կառավարության 14.03.1997 թ. «Համայնքի սեփականության գույքի ցանկը սահմանելու մասին» թիվ 51 որոշմամբ Շնող համայնքին փոխանցվել է մանկական արվեստի դպրոց, որը հանդիսանում է համայնքային սեփականություն: Ուստի նպատակահարմար է շրջանառել սույն նախագիծը և 053-012 կադաստրային ծածկագրով 0,11 հա մակերեսով հողամասը, որի վրա գտնվում է նշված անշարժ գույքը, փոխանցել որպես Շնող համայնքի սեփականություն: 
Այնուհետև հնարավոր կդառնա Լոռու մարզի Շնող համայնքի 1 փողոց 57 հասցեում գտնվող մանկական արվեստի դպրոցի կողմից օգտագործվող անշարժ գույքը նկատմամբ օրենսդրությամբ սահմանված կարգով Շնող համայնքի անվամբ սեփականության իրավունքի գրանցումը:


	4.
	Տեղեկանք ծախսերի և եկամուտների մասին


	
	«Հայաստանի Հանրապետության  կառավարության 2005 թվականի նոյեմբերի 24 - ի N 2249-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի ընդունումը պետական բյուջեում ծախսերի և եկամուտների ավելացում կամ նվազեցում չի առաջացնում:





